
Problemin qoyuluşu
Biliyin daşıyıcısı insandır. Bütün iqtisadi ha -

disәlәr, proseslәr insanın әqli vә fiziki әmәyinin
nәticәsi olaraq meydana çıxır. Bu baxımdan
insanı, iqtisadiyyatı bir-birindәn kәnarda tә -
sәvvür etmәk mümkün deyil. Bunlar insan cә -
miyyәti yarandığı zamandan daim vәhdәtdә ol -
muş, inkişaf etmişdir. Demәli, iqtisadiyyatın
inkişafı (ümumi mәnada) insandan, insanın
inkişafı isә mühitdәn asılıdır. İnsan isә burada
birin ci yerdә durur. Çünki iqtisadi inkişaf insanın
әqli, fiziki әmәyinin nәticәsi kimi meydana çıxır.
Əqli әmәyin payı yüksәk olan iqtisadiyyatla,
fiziki әmәyin payının yüksәk olduğu iqtisadiyyat
arasında әsas fәrq birincinin ikinciyә nisbәtәn
daha sürәtli vә rәqabәtqabiliyyәtli, sosial rifahın
isә daha yüksәk olmasıdır. 

Tәhsil insan kapitalının formalaşmasında әhә -
miyyәtli rol oynasa da, institusional vә biznes

mühiti onlardan sәmәrәli istifadә edilmәsindә
hәlledici rol oynayır. Çünki yaradıcılıq qabiliy -
yәtinin sosial-iqtisadi hәyatda reallaşdırılması
üçün әlverişli mühitin mövcudluğu ölkәlәrin
iqtisadiyyatına birbaşa tәsir göstәrir. İnkişaf
etmiş vә zәif inkişaf etmiş ölkәlәrin sosial-iqti -
sadi inkişaf göstәricilәrini müqayisә etdikdә
onlar arasında әsas fәrqin insan kapitalı ilә bağlı
olduğunu görmәk olar. Bu baxımdan ölkәlәrin
sosial-iqtisadi inkşafında insan kapitalının ro -
lunun qiymәtlәndirilmәsi vә artırılması yol la rı-
nın axtarılması artıq uzun illәrdir ki, iqtisadçı
alimlәrin diqqәt mәrkәzindәdir. 

İnsan kapitalının inkişafı istiqamәtindә tәd -
qiqatlar hәlә keçәn әsrin 50-ci illәrindәn aktual -
laşmışdır. Bu mövzuda T.Şults (23), H.Bekker
(2), E.Denison (5), R.Solou (22),  İ.Fi şer (6),
R.Lukas (12), C.Minser (16), J.İ.Han sen (10),
M.Haq (8) vә başqaları tәrәfindәn ciddi araş -

dırmalar aparılmışdır. Azәrbaycanda isә Q.İma -
nov  vә Y.Hәsәnli (11) kimi bir çox alim lәrimiz
öz tәdqiqatlarında elmi vә tәcrübi nәti cәlәr әldә
et mişlәr. 

İnsan amilinin sosial-iqtisadi, siyasi pro ses -
lәrdә hәlledici rol oynamasına klassiklәrin,
neoklassiklәrin vә sonrakı iqtisadi mәktәblәrin
nümayәndәlәrinin әsәrlәrindә geniş yer veril -
mişdir. Onlar insanın (işçinin) bilik vә tәcrü -
bәsinin iqtisadi artımda vә әmәk mәhsul dar -
lığının yüksәlmәsindә önәmli yer tutması barәdә
fikirlәr irәli sürür vә bunları müxtәlif faktlarla
sübuta yetirir. Onlardan A.Smit (28), A.Moslou
(27) vә  başqaları insan qabiliyyәtinin sәmә rәli -
liyinә diqqәti yönәldir, sәmәrәliliyin insanın qa -
biliy yәt vә bacarığından asılı olduğunu әsas -
landırırdılar. Belә ki, A.Smitin әmәk mәhsul dar -
lığının artırılmasının, ilk növbәdә, işçinin mәha -
rәt vә bacarığının yüksәldilmәsindәn, yal nız
budan sonra onun işlәtdiyi maşın vә ava dan -
lıqlardan asılı olduğunu bildirirdi (28, 235). 

İnsan potensialının kapitallaşması
İnsan potensialı – iqtisadi potensialın әsas

tәrkib hissәsidir, cәmiyyәtin әn zәruri resursudur.
Ümumi yanaşmada isә insan potensialını kәmiy -
yәt göstәricilәrinә әsaslanan, insanların (insanın-
fәrdin) fiziki vә әqli bacarıqlarının mәcmusu ki -
mi dә qәbul etmәk olar. 

İnsan potensialının inkişafında birbaşa rol oy -
nayan imkanları 4 qrupa bölmәk olar: iqtisa di,
sosial, siyasi vә mәdәni. Bunlar arasında sıx
bağ lılıq vardır. Belә ki, bir qrupun imkanlarının
art ması, digәr qrupa daxil olanların da im kan la -
rını artırır. 

İnsan potensialının keyfiyyәt xarak teris ti ka -
sına insan kapitalını formalaşdıran, onun mәh -
suldarlığının artmasına imkan yaradan tәhsil,
sağlamlıq, peşәkarlıq, kәmiyyәt xarak teristi -
kasına isә doğum, ölüm, miqrasiya göstәricilәri
daxildir. İnsan potensialına yatırılan inves -
tisiyanın fasilәsizliyi insan kapitalını forma -
laşdırır. “Sub-insan” kapitalına – insan kapita -
lının formalaşmasından öncәki mәrhәlәsi kimi
baxmaq olar. Ümumtәhsil mәktәbinin ta mam -
lanmasına qәdәr insan potensialına qoyulan
investisiyalar “sub-insan” kapitalını for malaş dı -
rır (bax: Sxem 1).

Qeyd: Şәkil müәllif tәrәfindәn hazır lan mışdır.
İnsan potensialının formalaşması vә insan

kapitalına çevrilmәsi mәrhәlәlәri

Bir az öncә insan kapitalının ona qoyulan in -
vestisiyanın әsasında yarandığını qeyd etdik.
İnsan kapitalının mәcmusu isә öz növbәsindә
intellektual potensialı formalaşdırır. Hazırda
inkişaf etmiş ölkәlәrin intellektual potensialı vә
insan kapitalı biliklәrә әsaslanan iqtisadiyyat qu -
ruculuğunun tәmәlini tәşkil edir.

Ümumiyyәtlә, insan kapitalına dövlәtin (ölkә -
nin) iqtisadi vә milli sәrvәti kimi baxmaq la -
zımdır. Çünki, iqtisadiyyatın rәqabәt gücünün
artması, әmәk mәhsuldarlığının yüksәlmәsi, yeni
biliyin, mәhsulun, xidmәtin yaranması insan
kapitalından sәmәrәli istifadә nәticәsindә müm -
kün olur. Onlar qazandıqları bilik vә bacarıqları
(bilik kapitalını) maddi kapitala çevirәrәk, döv -
lәtin sosial-iqtisadi qüdrәtinin möhkәm lәn mә -
sindә birbaşa rol oynayırlar. 

İnsan kapitalı ilә bağlı nәzәri müddәalar
İnsan kapitalı nәzәriyyәsi institusional, neo -

klassik, neokeyns vә digәr iqtisadi nәzәriy yә lәrin
nailiyyәtlәrinә әsaslanır. Qeyd edәk ki, elmi
mәnbәlәrdә “insan kapitalı” nәzәriyyәsinin XX
әsrdә elmi dövriyyәyә daxil olduğu qeyd olunur.
Lakin bәzi mәnbәlәrdә bu anlayışın XIX әsrdә
meydana gәldiyi göstәrilir. C.R.Mak-Kullok
“insan kapitalına - milli sәrvәti forma laşdıran
tәrkib elementi kimi baxırdı” (15, 67). L.Valras
isә insanın özünü kapital hesab edir vә bunu hәr
bir fәrdin qabiliyyәtinin ondan ayrılmaz olması
ilә әsaslandırırdı. H.D.Makleod istehsal edәn
insana toplanmış (yığılmış) kapital kimi baxırdı.
Onun nöqteyi-nәzәrincә, mәhsuldar olmayan in -
san, iqtisadi insan deyil (13). Çünki, hәr bir insan
öz bilik vә qabiliyyәtinin daşıyıcısı olmaqla
yanaşı, eyni zamanda onunla yeni dәyәr, başqa
sözlә, kapitaldır. İnsan kapitalı nәzәriyyәsinin

yaradıcıları Stiqlis (21), Bekker (2) vә endogen
artım nәzәriyyәsinin yaradıcıları R.E.Lucas (12)
P.Romer (19),  S.Rebelo (18), R.J.Barro (1),
A.J.Bovlus, C.Robinson (4), T.Şuller (20),
E.Frenç (7) biliyin iqtisadi artım prosesindә mәr -
kәzi yer tutduğunu qeyd edirdilәr. Bu baxım dan
“insan kapitalı” nәzәriyyәsindә tәhsil iqti sa di
artımın mühüm komponenti hesab olunur. İq tisa di
artımla insan kapitalı arasında bağlılıq en do gen
artım nәzәriyyәsindә aydın şәkildә ve ril miş dir. 

Qeyd etdiyimiz kimi,  gәlәcәkdә qazanc әldә
etmәk üçün insanın özünün bilik vә tәcrübәsinin
saxlanılmasına sәrmayә qoyulduğu halda kapi -
tala çevrilir. Yәni, insan o vaxt kapitala çev rilir
ki, ona sәrmayә qoyulur vә qarşılığında iqti sadi-
sosial sәmәrә әldә edilir. 

İnsan kapitalının iqtisadi atrıma tәsiri 
İnsan kapitalının iqtisadi atrıma tәsiri son

illәrdә daha çox diqqәt çәkmәyә başlamışdır.
İnsan kapitalının iqtisadi artıma tәsiri ilә bağlı iki
yanaşma mövcuddur. Birinci yanaşma (Uzava
vә Lukas tәrәfindәn hazırlanmış Uzava-Lukas
mo delinә әsaslanır) – insan kapitalını istehsal
pro sesindә bir töhfә halına gәtirmәk (23;12). Bu
modelә görә, istehsalın artımı ilә insan kapitalı
arasında bağlılıq vardır. İkinci yanaşma
R.R.Nel son vә E. Felpson (17) tәrәfindәn irәli
sürül müşdür. Onlar hesab edirdilәr ki, insan
kapitalı mәhsuldarlığın artmasının әsas mәn -
bәyidir. Çünki, mәhz insan kapitalı iqtisa diy -
yatda innovasiya vә mövcud texnologiyaların
tәtbiqi imkanlarını müәyyәn edir. Eyni zamanda,
insan kapitalı texnologiyanın yayılmasını sürәt -
lәndirmәklә iqtisadi artım tempinә ciddi tәsir
göstәrir. Bu baxımdan insan kapitalı biliklәrә
әsaslanan iqtisadiyyat quruculuğunda vә iqtisadi
artım nәzәriyyәsindә әhәmiyyәtli yer tutur. 

İnsan kapitalı bütövlükdә, insanın, müәssi -
sәnin, cәmiyyәtin intellektual potensialı olmaqla,
yeni mәhsulun istehsalına xidmәtin yaradıl -
masına, biliyin istehsal fәaliyyәti üçün mәqsәd -
yönlü istifadәsinә xidmәt edir. Bir çox tәdqi -
qatlarda insan kapitalını insanların sağlamlıq,
bilik, qabiliyyәt, mәdәniyyәt vә tәcrübәlәrinin
mәcmusu kimi dә dәyәrlәndirirlәr. 

“İnsan kapitalı” nәzәriyyәsinin inkişafının
zәnginlәşdirilmәsindә Т.Şults vә H.Bekkerin bö -
yük xidmәti olmuşdur. T.Şults insan kapitalı
nәzәriyyәsinin başlanğıc mәrhәlәsindә onu әhә -

miyyәtli dәrәcәdә zәnginlәşdirmiş vә elmi icti -
maiyyәt tәrәfindәn qәbul edilmәsinә nail ola
bilmişdir. O, ilk dәfә olaraq insan kapitalını zә -
ruri istehsal amili kimi göstәrmişdir. T.Şults in -
san kapitalı anlayışının izahını verәrkәn qeyd
edirdi: “Bütün insanların qabiliyyәtlәri, baca -
rıqları ya anadangәlmә, yaxud da qazanılmış
olur. Hәr bir insan insan potensialını müәyyәn
edәn varlıq kimi doğulur. Biz müәyyәn xәrclәrlә
insan potensialının güclәndirilә bilәn key -
fiyyәtini – “insan kapitalı” adlandırırıq” (21).
Ümumiyyәtlә, T.Şults “insan kapitalı”na makro -
sәviyyәdә, H.Bekker isә “insan kapi talı”na
mikrosәviyyәdә baxırdı. H.Bekker müәs sisәnin
insan kapitalına tәcrübә, bilik vә insan baca -
rığının mәcmusu kimi tәrif verirdi (25). C.Fişer,
R.Dornbuş vә R.Şmalenzi dә insan kapitalı
nәzәriyyәsinә öz töhfәlәrini verәrәk belә bir fikir
irәli sürürdülәr: “insan kapitalı insanda tәcәssüm
olunan gәlir gәtirmәk qabiliyyәtinin ölçüsüdür”
(29). Onlar insan kapitalına ana dangәlmә qa -
biliyyәt vә istedad, hәmçinin tәhsil vә qaza nılmış
ixtisası   da daxil edirdilәr. 

R.E.Manuelli, A.Seşadri (14), K.Hamilton,
G.Lui (9), D.Veil (24), J.Benhabib, M.M.Spiegel
(3) vә bir çox tәdqiqatçılar insan kapitalına milli
sәrvәti formalaşdıran әn mühüm tәrkib hissә -
lәrindәn biri kimi baxırdılar. Belә ki, milli sәrvәt
– tәbii resurslar, fiziki (vә maliyyә) kapital vә
insan kapitalı göstәricilәri әsasında hesablanır.
Hazırda iqtisadi cәhәtdәn inkişaf etmiş ölkәlәrin
milli sәrvәtinin tәrkibindә insan kapitalının
xüsusi çәkisi yüksәkdir. Qeyd edәk ki, ABŞ,
Finlandiya, Almaniya, Yaponiya, İsveçrә vә s.
ölkәlәrdә milli sәrvәtin tәqribәn 80%-ә qәdәrini,
ümumilikdә inkişaf etmiş ölkәlәrdә milli sәrvәtin
60-75%-ni insan kapitalı tәşkil edir. Bu ölkәlәrdә
ÜDM-in artımının 80-85%-i biliyin inkişafı
hesabına formalaşır. Əgәr 1800-cü ildә qәrb
ölkәlәrindә vә Yaponiyada milli sәrvәtin 20-
22%-ni insan kapitalı  tәşkil edirdisә, 1860-cı
ildә bu 21-23%-ә, 1913-cü ildә 31-33%-ә, 1950-
ci ildә 47-48%-ә, 1998-ci ildә 67-69%-ә, XXI
әsrin başlanğıcında isә 80%-ә çatmışdır. H.Bek -
ker tәhsilә qoyulan investisiyaların iqtisadi
effektivliyini gәlirlәrin xәrclәrlә müqayisәsi ilә
tәhlil etmiş vә müәyyәnlәşdirmişdir ki, tәhsilә
qoyulan investisiya ildә 12-14%-lik gәlir әldә
etmәyә imkan verir (25).

Müasir dövrdә bilik iqtisadi inkişafa daha çox
tәsir göstәrәn başlıca amillәrdәn birinә çev ril -
mişdir. A.P.Kol yadin haqlı olaraq biliyә insan
kapita lının yığım mәnbәyini yaradan amil kimi
baxır, öyrәnmә vә tәhsili onun әsas üsulu hesab
edirdi (26). Tәbii ki, insan kapitalının forma -
laşmasında vә tәkrar istehsalında tәhsil, tәcrübә
vә tәlim әn önәmli yer tutur. Bu sәbәbdәn inkişaf
etmiş ölkәlәr inves tisiya qoyuluşlarının böyük
hissә si ni insan ka pitalının formalaşmasına vә
tәkrar istehsalına yönәldirlәr. Bu investisiyaların
sayә sindә dә hә min ölkәlәr rәqabәtdә üstünlük
qa zanmış, biliyin inkişafına, gәlirlәrin artmasına
vә әhalisinin rifahının yaxşılaşdırılmasına nail
olmuşlar.

XXI әsrdә insan kapitalı vә biliyin әsas isteh -
sal amilinә çevrilmәsi dә tәsadüfi deyildir. Çün -
ki, istehsalın digәr amillәri (torpaq istisna olmaq -
la) texnika-texnologiya, istehsalın inkişafı,
mәhsuldarlığın yüksәldilmәsi vә s. mәhz insanın
biliyi, intellektual әmәyi ilә meydana gәlir. Bura -
da elm, tәhsil, sәhiyyә, mәdәniyyәt, iqtisadi vә
sosial tәhlükәsizlik mühüm yer tutur. Ümu -
miyyәtlә, müasir dövrün sosial-iqtisadi inkişafı
insan kapitalından mәqsәdyönlü vә xoşmәramlı
istifadә sәviyyәsindәn asılıdır. (Lakin tәәssüflәr
olsun ki, bәzәn bu kapitaldan cәmiyyәtin mәhv
edilmәsi mәqsәdilә dә istifadә olunur.) 

İnsan kapitalının sәmәrәliliyinin institusional
şәrtlәrinin müәyyәn edilmәsi üçün onu aşağıdakı
kimi xarakterizә etmәk olar:

Birinci, insan kapitalı hәr bir konkret insanda
onun imkan vә tәlәbatlarının ayrılmaz tәrkib
hissәsi kimi formalaşır. İnsanın әqli vә fiziki
әmәyinin mәhsulu, sağlamlığı, biliyi, qabiliyyәti,
tәcrübәsi konkret fәrdә aiddir. 

İkinci, insan kapitalının tәrkibi olan sağ -
lamlıq, tәhsil, bilik, qabiliyyәt vә tәcrübә saxlan -
ma vә tәkrar istehsal tәlәb edәn müәyyәn dәyәr
(vә ya potensial) kimi çıxış edәn özünmәxsus
yığıma malikdir. 

Üçüncü, insan kapitalının formalaşması kifa -
yәt qәdәr uzun müddәt aparır vә hәm fәrdin
özündәn, hәm müәssisә vә tәşkilatdan, dövlәt -
dәn, bütövlükdә isә cәmiyyәtdәn әhәmiyyәtli in -
vestisiya qoyuluşu tәlәb edir. İnsan kapita lından
alınan effekt, hәm dә şәxsi fәallıqdan vә hәr bir
konkret insanın özünüinkişaf qabiliy yәtindәn,
bütövlükdә cәmiyyәtin institusional şәraitindәn

asılıdır. 
Dördüncü, müasir cәmiyyәtin iqtisadi gücü

insan kapitalının mәcmusu ilә müәyyәn olunur.
İnsanların bilik vә bacarıqlarının birlәşmәsi vә
sәmәrәli istifadәsi birbaşa tәkrar istehsal prose -
sinә tәsir göstәrir vә bütövlükdә әmәk mәhsul -
darlığını artırır. 

Beşinci, istәnilәn iqtisadi fәaliyyәt sahәsindә
insan kapitalının dәyәri, keyfiyyәti vә istifadә
forması iqtisadi artımın, rәqabәtqabiliyyәtinin vә
istehsalın effektivliyinin başlıca amili kimi çıxış
edir.  

Müasir dövrdә insan kapitalının formalaşması
üçün әn azı 22 il tәlәb olunur. Formalaşan kapital
50-60 il әrzindә cәmiyyәtin vә iqtisadiyyatın
inkişafında istifadә edilir. Bura әmәk  resursları,
bilik, intellektual vә tәşkilati әmәyin alәtlәri,
yaşayış vә intellektual fәaliyyәt mühiti daxildir.
Qısaca insan kapitalı – peşәkarlar, intellekt,
bilik, keyfiyyәt vә yüksәk mәhsuldarlıqlı әmәk
vә yaşayış keyfiyyәti demәkdir. Hazırda iqtisadi
artım vәtәndaşların, işçilәrin, menecerlәrin,
sahibkarların tәhsilli olmasını tәlәb edir. Tәdqi -
qatlar göstәrir ki, qapalı sistemlә müqayisәdә,
liberal mühitdә ideyanın yaranması vә reallaş -
ması imkanları daha genişdir. 

Aparılan nәzәri araşdırmalar insan kapitalının
formalaşmasına bir sıra amillәrin tәsir etdiyini
göstәrir. Belә ki, әgәr XIX әsrdә vә ondan әvvәl
insan kapitalının (insan amilinin) inkişafında
yalnız tәhsil vә tәlimin әhәmiyyәtli olması vur -
ğulanırdısa, bu gün onların sayı onlarladır. Qeyd
edәk ki, Dünya Bankının ekspertlәri insan kapi -
talını tәşkil edәn sahәlәrә elm, tәhsil, mәdәniyyәt
vә incәsәnәt, sәhiyyә, informasiya tәminatını
daxil edirlәr. Bununla yanaşı, insan kapitalı aşa -
ğıdakı qrup elementlәri özündә birlәşdirir:
sağlamlıq kapitalı, әmәk kapitalı, intellektual
kapital, tәşkilati kapital, mәdәni kapital.

C.Fişer, R.Dornbuş vә R.Şmalenzinin fikrin -
cә, insan kapitalına qoyulan investisiyalar daha
yüksәk әmәk haqqı formasında, yaxud da bu
qabiliyyәt vasitәsi ilә daha çox gәlir gәtirәn
fәaliyyәt nәticәsindә tәdricәn geri qayıdır (29).

Müasir nәzәriyyәlәrdә “İnsan kapitalı”nın
ölçülmәsi üçün üç yanaşma mövcuddur: 1) tәh -
silalma sәviyyәsinә; 2) insan kapitalına çәki -
lәn xәrclәrә (giriş vә dәyәr yanaşması); 3) çıxış
parametrinә, yәni insan kapitalının әmәk

bazarındakı dәyәrinә görә (gәlir yanaşması).
Göründüyü kimi, insan kapitalının dәyәrlәn -
dirilmәsi çoxölçülüdür. Onun cәmiyyәt vә iqti -
sadi inkişaf üçün әhәmiyyәti birmәnalıdır. Bu -
nunla bağlı çoxsayda tәdqiqatlar aparılmışdır.
Onlardan biri dә 2013-cü ildәn ÜİF tәrәfindәn
açıqlanan “İnsan Kapitalı İndeksi”dir. Bu indeks
4 qrupda birlәşdirilәn 46 göstәrici (5 yaş qrupu
üzrә – 15 yaşa qәdәr, 15-24, 25-54, 55-64, 65 vә
yuxarı) әsasında  hesablanır. Bunlara:

– tәhsil (ali, orta, ibtidai) vә peşә hazırlığı;
– sağlamlıq, fiziki vә psixoloji rifah;
– işәdüzәlmә vә mәşğulluq;
– infrastruktur, hüquqi müdafiә, sosial mo -

billik.
T.Şultsa görә insan kapitalına investisiya әsas

nәticәsini insanların әmәk mәhsuldarlığının
artmasında, onların cәmiyyәtdә effektiv yaradıcı
fәaliyyәti üçün şәraitin yradılmasında vә sağlam -
lıqlarının qorunmasında göstәrir (21). Onun fik -
rincә, insan istehsaledici xarakterә malik zәruri
әlamәtlәri özündә birlәşdirir. T.Şults hesab edirdi
ki, cәmiyyәtdә istehsal olunan mәcmu mәhsulda
toplanan insan kapitalı artıq ¼ deyil, XX әsrin
tәkrar istehsal nәzәriyyәsinә görә ¾ tәşkil edir.
Yәni, istehsal olunan mәcmu mәhsu lun ¾-ü
insan kapitalının hesabına formalaşır (21).

Son illәrdә iqtisad elmindә istifadә olunan
әsas terminlәrdәn biri dә intellektual poten -
sialdır. Mәlum olduğu kimi, intellektual poten -
sialın formalaşması vә inkişafı dövlәt, sahibkar,
hәm dә fәrdlәr (ailә) tәrәfindәn böyük vәsait
qoyuluşu tәlәb edir. Eyni zamanda, bu xәrclәrin
iqtisadi, sosial vә mәnәvi effekti dә yüksәk olur.
Xüsusilә son 20-30 ildә insanların (fәrdlәrin)
inkişafının bilik vә peşәkarlıq sәviyyәsindәn,
müәssisәnin, firmanın vә s. bazarda uğur qazan -
masının (rәqabәt gücünün), gәlirlәrin çoxalma -
sının yüksәk ixtisaslı kadrlardan asılılığı artmağa
başlamışdır.

Bilik iqtisadiyyatının formalaşması vә inki -
şafına nail olan ölkәlәr dünya miqyasında rәqa bәt
gücünü yüksәldir. Dayanıqlı iqtisadi inkişafı
tәmin edirlәr. Başqa sözlә, iqtisadi fәaliyyәtin
bütün sahәlәrindә (xüsusi ilә elm, tәhsil, sәhiyyә,
yüksәk texnologiyalara әsaslanan istehsal)
sağlam şәrait yaradılmaqla, rifahın yaxşılaşması
mәqsәdinә çatırlar. Tәcrübә göstәrir ki, biliyә
investisiya qoymayan vә ya biliyin imkan larından

istifadә etmәyәn, yәni biliyin mәnim sә nilmәsi,
istehsalı vә yayılması prosesindәn kә narda qalan
ölkәlәrin rәqabәt bazarına girmәsi, elәcә dә
davamlı iqtisadi inkişafı qeyri-müm kün dür.

Nәticә 
1) İnsan kapitalı – insan potensialına inves ti -

siya qoyuluşu ilә formalaşır. İnsan kapitalına
cәlb edilәn sәrmayә isә onun tәkrar istehsalına,
bilik vә tәcrübәsinin artırılmasına yönәldilәn in -
vestisiyadır.   

2) İnsan kapitalı isә öz növbәsindә cәmiyyәtin
intellektual potensialını formalaşdırır.

3) Cәmiyyәtin intellektual potensialından vә
ya insan kapitalından sәmәrәli istifadә nәticә -
sindә biliklәrә әsaslanan iqtisadiyyat forma laşa -
raq inkişaf edir. Hazırda dünyada gedәn rәqabәt
döyüşündә qalib gәlmәk vә ya rәqabәt aparmaq,
davamlı iqtisadi inkişafa nail olmaq üçün biliyә
(elm vә tәhsil) mәqsәdyönlü inves tisiya qoyuluşu
tәlәb olunur. 

A. Muradov  
Theoretical considerations on the role of

human capital in building of knowledge
economy
Summary

The article examines theoretical conside -
rations on the role of human capital in building of
knowledge economy. Theoretically, a favorable
business environment, outlook and set of mind
can positively influence the formation and use of
human capital. In this regard, it is justified that
the impact of formation and use of human capital
on knowledge economy is critically important.   

А.Мурадов  
Теоретические соображения о роли

человеческого капитала в создании
экономики знаний 

Резюме
В статье рассматриваются теоретические

соображения относительно роли чело вечес -
кого капитала в создании экономики знаний.
Теоретически, благоприятная деловая среда,
мировоззрение и менталитет могут оказать
положительное влияние на формирование и
использование человеческого капи тала. С
этой точки зрения, оправдывается, что
влияние формирования и использования
человеческого капитала на экономику знаний
является чрезвычайно важной. 

